
CONVENIO DE COLABORACION ENTRE A CONSELLERIA DE CULTURA, LINGUA E
XUVENTUDE E O SINDICATO NACIONAL DE COMISIONS OBREIRAS DE GALICIA
PARA A REALIZACION DUN PROGRAMA DE ACTUACIONS EN MATERIA DE
NORMALIZACION LINGUISTICA

En Santiago de Compostela,

REUNIDOS

Don José Lopez Campos, conselleiro de Cultura, Lingua e Xuventude, que actia en
virtude das facultades atribuidas no artigo 34 da Lei 1/1983, do 22 de febreiro,
reguladora da Xunta e da sua Presidencia, modificada pola Lei 11/1988, do 20 de
outubro, e pola Lei 12/2007, do 27 de xullo, de acordo co seu nomeamento polo
Decreto 44/2024, do 14 de abril, publicado no DOG num. 73, do 14 de abril, e polo
disposto no Decreto 49/2024, do 22 de abril, polo que se fixa a estrutura organica das

consellerias da Xunta de Galicia, publicado no DOG num. 81, do 24 de abril.

Dona Amelia Pérez Alvarez, co DNI 78734833Z, secretaria xeral do Sindicato
Nacional de Comisidns Obreiras de Galicia, co CIF G-15103112, que actUa en nome e

representacién da citada entidade, en virtude do establecido nos seus estatutos.

EXPONEN

1. Que o Sindicato Nacional de Comisidons Obreiras de Galicia (en diante, CC. 00.) é
consciente da importancia que ten a aplicacion da Lei 3/1983, do 15 de xufio, de
normalizacion linglistica (especialmente os seus artigos 1, 2 e 3) e de que os poderes
publicos de Galicia garantirdn o uso normal do galego como lingua oficial da
Comunidade Autonoma galega e adoptaran as medidas oportunas para que ninguén

sexa discriminado por razén da lingua. Que, dentro do Goberno galego, lle

corresponden & Conselleria de Cultura, Lingua e Xuventude, a través da Secretaria
Xeral da Lingua, as competencias e funcidns en materia de promocién e ensino da
lingua galega e de direccion, planificacidn, coordinacidén e execucién da politica

linglistica da Xunta de Galicia.

2. Que ambas as entidades son conscientes da importancia que ten a aplicacion da Lei
3/1983, do 15 de xuiio, de normalizacidn linguistica, onde se recofiece que o galego é a
lingua propia de Galicia e que os poderes publicos garantiran o seu uso normal como
lingua oficial da Comunidade Auténoma galega e adoptaran as medidas oportunas

para que ninguén sexa discriminado por razén da lingua.

3. Que ambas as partes son conscientes de que as institucidns e as entidades galegas
tefien que colaborar na implantacion do Plan xeral de normalizacion da lingua galega,
que aprobou por unanimidade o Pleno da Camara do Parlamento de Galicia na sua
sesion do dia 21 de setembro de 2004, coa finalidade de conseguir difundir o uso do
galego a todos os niveis da sociedade e de favorecer a sua dinamizacién no tecido
econdmico para estender o seu uso nas relacidons laborais, comerciais e
empresariais, co fin de incrementar produtos e servizos en galego en todos os
ambitos sociais e econdmicos. Neste plan recéllense unha serie de medidas
encamifnadas a lograr a participacion activa dos axentes sociais no proceso
normalizador da lingua galega, tarefa na que deben colaborar todas as instituciéns e

entidades galegas, publicas e privadas, entre elas os sindicatos.

4. Que lle corresponde ao Goberno galego garantir o uso efectivo deste dereito e
arbitrar as medidas necesarias para promover a implantacion progresiva da lingua
galega, de maneira que a cidadania de todos os ambitos sociais cofieza en igual
medida o galego ca o castelan, responsabilidade na que tamén deben de colaborar
todas as institucions e entidades galegas, entre as que figuran os sindicatos con

implantacién en Galicia.

5. Que CC. 0O0. é un sindicato que ten unha gran representatividade na Comunidade
Auténoma galega, onde conta cun gran numero de afiliados entre o colectivo de
traballadores e traballadoras de moi diversas profesidns, actividades e servizos.

Este sindicato desde hai anos colabora coa Secretaria Xeral da Lingua, da

Conselleria de Cultura, Lingua e Xuventude, para cumprir o recollido na Lei de
normalizacién linglistica, coa finalidade de normalizar o uso da lingua galega no
funcionamento e na actividade deste sindicato, tal e como establecen os principios

que declara o artigo 6 dos seus estatutos con respecto ao idioma.

6. Que as actividades que promove CC. OO. se enmarcan dentro dos obxectivos que
sinala a Lei de normalizacion linglistica e o Plan xeral de normalizacion da lingua.
Estas actividades, pola sua singularidade e caracteristicas, soamente se poderan
realizar no seu ambito de actuacion e, se temos en conta que a colaboracién no
proceso normalizador mediante a sinatura de convenios tamén se fai extensiva aos
restantes sindicatos maioritarios en Galicia —ANPE Galicia, CSI-F Galicia, UGT
Galicia e a CIG—, non resulta posible promover a concorrencia publica para a

realizacidén das actividades previstas neste convenio.

7. Que CC. OO. desexa colaborar en materia de normalizacion linguistica promovendo
as actuaciéns que sexan necesarias para conseguir a completa normalizacion do
galego no ambito de actuacion deste sindicato en Galicia. Por iso, as partes fan
explicita a sua inequivoca vontade de continuar colaborando no desenvolvemento de
actuacions destinadas a conseguir que a presenza do galego sexa cada vez maior no

ambito de actuacion deste sindicato e nas suas relacions coa cidadania.

Polo exposto, as partes acordan asinar un convenio de colaboracién para o ano

2024, que se rexera polas seguintes

ESTIPULACIONS
Primeira. Obxecto do convenio

Este convenio ten por obxecto establecer as bases polas que se rexerda a
colaboracion entre a Conselleria de Cultura, Lingua e Xuventude, a través da
Secretaria Xeral da Lingua, e CC. OO. para incidir positivamente no uso progresivo
da lingua galega neste sindicato e nos diversos colectivos laborais e sectores

profesionais de Galicia.

As partes colaboraran na realizaciéon dun programa de actuaciéns orientadas a
normalizar o uso da lingua galega no eido de actuacidn deste sindicato, coa
finalidade de conseguir que o galego sexa unha lingua operativa e cofiecida en

todos os ambitos da sociedade.
Segunda. Obrigas de Comisions Obreiras

Como compromisos as obrigas derivadas da Lei 3/1983, do 15 de xufio, de
normalizacién linglistica e do Plan de normalizacién da lingua galega, CC. OO.

realizard en lingua galega as seguintes accidns:

- 22 de febreiro, Dia Internacional da Igualdade Salarial. 8 de marzo, Dia

Internacional da Muller

Con ocasiéon das datas do 22 de febreiro e do 8 de marzo, a Secretaria de Mulleres,
Igualdade e Politicas LGTBI e o Gabinete de Igualdade publican, dentro da serie dos
Cadernos do Sindicato Nacional de CC. OO. de Galicia, o informe «Loitar contra a

desigualdade entre mulleres e homes nos coidados para eliminala nos salarios».

- Guia dos dereitos, servizos e prestacions actuais para unha conciliacion

corresponsable

Traducion ao galego e edicion desta guia elaborada pola Secretaria Confederal de
Mulleres, Igualdade e Condiciéons de Traballo, da Confederacién Sindical de

Comisions Obreiras.
- Axenda pola Igualdade 2025

A Axenda pola Igualdade é un proxecto que naceu no ano 2021 co obxectivo de
loitar pola igualdade entre mulleres e homes en todos os eidos da vida, pero coa

perspectiva de ter en conta a metade silenciada da poboacién.

- Informe da sinistralidade laboral en Galicia no ano 2023

Ao redor do 28 de abril, o Dia Internacional da Seguridade e a Saude no Traballo, a
Secretaria de Saude Laboral do sindicato publica un informe coa analise dos datos

de accidentes de traballo e enfermidades laborais do ano precedente.

- Galicia Sindical (6érgano de comunicacion do Sindicato Nacional de CC. OO. de
Galicia)

Folleto dixital que non sae en datas fixas, sendn cando a actualidade laboral e

sindical o esixe.

- Mantemento e actualizacion diaria da paxina web do sindicato: www.cc.00.gal.

Terceira. Modificacion do convenio / redistribucion de cantidades entre
diferentes actividades

Se posteriormente & sinatura do convenio, e por circunstancias debidamente
xustificadas, a entidade quere modificar ou cambiar algunha das acciéns recollidas no
obxecto do convenio, esta modificacion ou cambio instrumentarase mediante a
correspondente addenda, agas naqueles casos nos que a modificacién implique sé
unha redistribucién das cantidades previstas estimativamente para cada unha delas
segundo a desagregacion prevista na memoria xustificativa e econémica do convenio
que figura no expediente de gasto, sen que se produza unha modificacion
orzamentaria respecto do importe total do convenio e sen que comporte, de ser o

caso, unha redistribucion orzamentaria entre diferentes capitulos de gasto.

Os convenios subscritos pola Administracion xeral da comunidade auténoma e as
entidades instrumentais do sector publico autondmico poderdn ser obxecto de
modificacion cando tefian como finalidade o logro dos obxectivos de estabilidade

orzamentaria e sostibilidade financeira.

Estas modificacidons teran por obxecto a reduciéon do volume das obrigas ou a

ampliacién do seu prazo de execucion.

Cuarta. Asesoramento lingtistico

A Secretaria Xeral da Lingua comprométese a facilitarlle, cando sexa preciso, a CC.
00. o apoio e o asesoramento técnico en relacidn cos aspectos linguisticos e

terminoldxicos relacionados coas actividades deste convenio.
Quinta. Financiamento

A Conselleria de Cultura, Lingua e Xuventude, a través da Secretaria Xeral da
Lingua, contribuird ao financiamento deste convenio cunha cantidade total de
1.000,00 €, con cargo a aplicacién 43.02.151A.481.0 dos orzamentos xerais da

Comunidade Autonoma de Galicia para o ano 2024.
Sexta. Xustificacion e pagamento

A documentacién requirida na fase xustificativa presentarase telematicamente.
Accederase ao expediente a través da carpeta do cidadan da persoa
solicitante/representante, dispofible na sede electrénica da Xunta de Galicia
(https://sede.xunta.gal/carpeta-do-cidadan). O co6digo do procedemento é o

seguinte: PROO4A.

Para percibir a achega establecida na estipulaciéon anterior, CC. OO. presentara
telematicamente, coa data limite do 15 de novembro de 2024, a seguinte

documentacidn:

- Unha certificacion do desenvolvemento das actividades do convenio, & que se
achegara a xustificacion dos gastos que orixine a sla execucién, que se realizard
mediante facturas. Tamén deberd acreditar e xustificar o pagamento do gasto

realizado.

- Un informe de resultados das actividades realizadas no marco do convenio e da

sua incidencia na promocion da lingua.

- No caso de que se publiquen traballos, entregarase nesta secretaria xeral un

exemplar para o control das actividades que se prevén no convenio.

- Unha ficha resumo de execucién do convenio (anexo I, que se acompafa co texto

deste documento) cuberta pola entidade e na que se indicard, de ser o caso, 0 nimero

de proxectos, accions ou actividades que se realicen ao abeiro deste, as localidades de
execucion ou realizacion, asi como a porcentaxe de gasto en proxectos, acciéns ou
actividades dirixidas as franxas de idade infantis ou xuvenis. Tamén se indicara, se
procede, o nimero aproximado de persoas destinatarias ou beneficiarias das accions

coa sua correspondente desagregacion porcentual por sexos.

Para percibir a mencionada axuda, CC. OO. queda exonerada de constituir garantia, de
conformidade co artigo 65.4 f) do Decreto 11/2009, do 8 de xaneiro, polo que se

aproba o Regulamento da Lei 9/2007, do 13 de xufio, de subvencions de Galicia.

No caso de que a xustificacién dos gastos sexa inferior ao importe do convenio, a
achega da Conselleria de Cultura, Lingua e Xuventude diminuirase

proporcionalmente.

Esta axuda é compatible coa percepcion doutras subvenciéns, axudas, ingresos ou
recursos para a mesma finalidade. Non obstante, o seu importe en ningln caso
podera ser de tal contia que, illadamente ou en concorrencia con outras axudas,
ingresos ou recursos, supere o custo da actividade apoiada, de acordo co
establecido no artigo 40.1 do Decreto 11/2009, do 8 de xaneiro, polo que se aproba

o Regulamento da Lei 9/2007, do 13 de xufio, de subvencions de Galicia.

Toda alteracidn das condicions tidas en conta para a concesion desta axuda e, en todo
caso, a obtencion concorrente de subvenciéns ou axudas outorgadas por outras
administracions ou entes publicos ou privados, nacionais ou internacionais, podera dar

lugar @ modificacién deste convenio.

Antes de asinar este convenio e para realizar o pagamento, CC. OO. presentard na
Conselleria de Cultura, Lingua e Xuventude unha declaracién responsable asinada
polo érgano competente de non ter contraidas débedas, por ningun concepto, coa
Administracién publica da Comunidade Auténoma galega, asi como de estar ao dia
coas obrigas tributarias e ao corrente das obrigas sociais, de acordo co artigo 11 Lei
9/2007, do 13 de xufio, de subvenciéns de Galicia, e co artigo 11 do Decreto 11/2009,
do 8 de xaneiro, polo que se aproba o regulamento da citada lei. Esta declaracion

poderd substituirse por:

- Un certificado de non ter pendente de pagamento ningunha débeda coa
Administracién publica da Comunidade Auténoma de Galicia, expedido pola

Conselleria de Facenda.

- Un certificado de estar ao dia coas obrigas tributarias, expedido pola
correspondente delegacion ou axencia do Ministerio de Facenda e Administracions

Publicas.

- Un certificado de atoparse ao corrente das obrigas sociais, expedido pola

Tesoureria da Seguridade Social.

Non obstante, a sinatura deste convenio comportard a autorizaciéon ao érgano xestor
para que solicite as certificacions que deban emitir a Axencia Estatal da
Administracién Tributaria, a Tesoureria da Seguridade Social e a Conselleria de

Facenda e Administracion Publica da Xunta de Galicia.

Ademais disto, antes de asinar este convenio e para realizar o pagamento, CC. OO.
presentara unha declaracion complementaria do conxunto das axudas solicitadas,
tanto das aprobadas ou concedidas como das pendentes de resoluciéon para o
mesmo fin, das distintas administracions publicas ou de calquera dos seus
organismos, entes ou sociedades. En caso de non ter ningunha axuda, deberase

presentar unha declaracion de que s se percibe este importe para esta finalidade.

Asi mesmo, CC. OO. debera achegar unha declaracion de que a entidade non se atopa
incursa en ningunha das prohibiciéns para obter a condicién de beneficiaria recollidas

no artigo 10 da Lei 9/2007, do 13 de xufio, de subvencidns de Galicia.

De producirse o incumprimento das obrigas establecidas no artigo 11 da Lei 9/2007,
do 13 de xufio, de subvencions de Galicia, e en todo caso nos supostos establecidos
no artigo 33 desta lei, CC. OO. comprométese a reintegrar as cantidades percibidas,
se as houbese, xunto cos xuros de mora, segqundo o procedemento establecido no
artigo 37 da mesma norma legal e no artigo 77 do Decreto 11/2009, do 8 de xaneiro,
polo que se aproba o Regulamento da Lei 9/2007, do 13 de xufio, de subvenciéns de

Galicia.

CC. OO. procurara utilizar o galego en todas as comunicaciéns que estableza coa

Conselleria de Cultura, Lingua e Xuventude.

CC. 0O. facilitard toda a informacion que lle sexa requirida pola Conselleria de
Cultura, Lingua e Xuventude, asi como pola Intervencion Xeral da Comunidade
Autonoma, polo Consello de Contas e polo Tribunal de Contas, no exercicio das suas

funciéns de fiscalizacién e control.
Sétima. Utilizacion da lingua galega

Todas as accidns e actividades que se realicen ao abeiro deste convenio deberanse
executar de acordo co indicado nas vixentes Normas ortograficas e morfoldxicas do
idioma galego, aprobadas pola Real Academia Galega no ano 2003, tal e como se
establece na disposicion adicional da Lei 3/1983, do 15 de xufio, de normalizacion
linglistica. Asi mesmo, respectarase rigorosamente a toponimia oficial nos termos

previstos no artigo 10 da citada lei.

O incumprimento desta estipulacién considerarase unha causa especifica de

resolucién deste convenio.
Oitava. Rexistro de Convenios. Transparencia e bo goberno

De conformidade co establecido no artigo 30 da Lei 15/2014, do 16 de setembro, de
racionalizacion do sector publico e outras medidas de reforma administrativa, que
introduciu diversas modificaciéns na Lei 38/2003, do 17 de novembro, xeral de
subvencions, esta axuda sera publicada na Base de datos nacional de subvencidns,
nos termos recollidos no artigo 20 da Lei 38/2003, do 17 de novembro, xeral de
subvenciéns, modificado polo artigo 30 da Lei 15/2014, do 16 de setembro, de

racionalizacion do sector publico e outras medidas de reforma administrativa.

Asi mesmo, a entidade asinante debera cumprir as obrigas de publicidade que se
establecen no artigo 18 da Lei 38/2003, do 17 de novembro, xeral de subvenciéns,
modificado polo artigo 30 da Lei 15/2014, do 16 de setembro, de racionalizacién do

sector publico e outras medidas de reforma administrativa.

A sinatura deste convenio supora o consentimento expreso da entidade &
Administraciéon para que inclia e faga publicos os datos referidos ao convenio, de
conformidade co artigo 15 da Lei 1/2016, do 18 de xaneiro, de transparencia e bo
goberno; co artigo 8 da Lei 19/2013, do 9 de decembro, de transparencia, acceso a
informacion publica e bo goberno, e co Decreto 126/2006, do 20 de xullo, polo que se

regula o Rexistro de Convenios da Xunta de Galicia.

Coa sinatura deste convenio, as partes asinantes manifestan o seu consentimento
para que os seus datos persoais e mais o resto das especificaciéns que este recolla

poidan ser publicados no Portal da transparencia e Goberno aberto.

De acordo co establecido na disposicidn adicional primeira do Decreto 132/2006, do 27
de xullo, polo que se regulan os rexistros publicos creados nos artigos 44 e 45 da Lei
7/2005, do 29 de decembro, de orzamentos xerais da Comunidade Auténoma de
Galicia para o ano 2006, outdérgase o consentimento para que se publiquen as axudas
concedidas nos rexistros publicos referidos e se indique a entidade beneficiaria, a

contia e a sua finalidade.
Novena. Difusion da colaboracion das partes

Nas actuacions informativas e divulgativas e nas publicaciéns que se fagan
relacionadas coas actividades deste convenio, farase constar nun lugar destacado a
colaboracién das partes e utilizaranse, cando proceda, os anagramas de cada unha

das entidades aprobados pola normativa de identidade corporativa.

Sexa cal for o medio de difusion, ambas as partes comprométense a facer mencion da

outra parte e deste convenio.
Décima. Vixencia

Este convenio estara vixente desde a data da sua sinatura ata o 30 de novembro de
2024. Non obstante, podera extinguirse polo acordo mutuo e voluntario das partes,
pola desistencia dalgunha delas ou pola denuncia deste por mor do incumprimento

dos compromisos adquiridos, o que se comunicard de xeito fidedigno, logo da

audiencia da outra parte e con polo menos un mes de antelaciéon. O convenio

abranguera as accions obxecto deste que realice a entidade desde o 1 de xaneiro.
Décimo primeira. Comision de Seguimento

Coa finalidade de asegurar o cumprimento deste convenio, crearase unha comisién
paritaria de seguimento que estara constituida por dous representantes da
Secretaria Xeral da Lingua, nomeados polo seu titular, e dous representantes de
CC. 00. Esta comisidn, que estara presidida por un dos representantes da
Secretaria Xeral da Lingua, coordinara o seu desenvolvemento e estara facultada
para resolver as dubidas que xurdan na sua execucién. Os acordos adoptados neste

sentido seran inmediatamente executivos.

Décimo segunda. Causas de resolucion

Este convenio resolverase:

a) Polo incumprimento total ou parcial dalgunha das estipulaciéns que o regulan.

b) Polo transcurso do tempo estipulado sen que se culminen as actividades

acordadas.

De se resolver o convenio, a Conselleria de Cultura, Lingua e Xuventude pode, se é o

caso, esixir a devolucion das cantidades achegadas.
Décimo terceira. Responsabilidade das actuacions

A sinatura deste convenio non implica ningun tipo de relacién laboral, contractual ou
de calquera outro tipo entre os profesionais que vaian desenvolver as actividades
previstas e mais a Xunta de Galicia, de tal xeito que a esta non se lle pode esixir
responsabilidade ningunha —directa, indirecta ou subsidiaria— polos actos ou feitos

producidos no desenvolvemento do convenio.

Décimo cuarta. Avaliacion de resultados

A Conselleria de Cultura, Lingua e Xuventude, a través da Secretaria Xeral da
Lingua, avaliara a realizacion das actividades recollidas na estipulacién segunda do

convenio e a sua incidencia efectiva na dinamizacion da lingua.
Décimo quinta. Notificacion electronica

Segundo o artigo 14.2 da Lei 39/2015, do 1 de outubro, do procedemento
administrativo comun das administracidons publicas, os colectivos que estan
obrigados a relacionarse a través de medios electronicos coas administracion
publicas, e polo tanto, a recibir notificaciéns por canles electrdnicas son as persoas
xuridicas, as entidades sen personalidade xuridica, os colexios profesionais, as
persoas que representen unha interesada ou interesado que estea obrigado a
relacionarse electronicamente coa Administracion e os empregados e empregadas
das administraciéns publicas para os tramites que realicen con elas por razén da

sua condicion de empregada ou empregado publico.

As notificaciéns realizaranse s6 por medios electrénicos a través do Sistema de

notificacidon electrénica de Galicia Notific@ (https://notifica.xunta.gal). Para poder

acceder a unha notificacién electrénica, a persoa interesada deberd contar cun
certificado electrénico asociado ao NIF que figure como destinatario da notificacion
(persoa fisica ou xuridica). Asi mesmo, a persoa interesada pode autorizar a

calquera outra a que acceda ao contido das suas notificaciéns.
Décimo sexta. Desagregacion de datos por sexo

En cumprimento do disposto na Lei 13/ 2021, de 20 de xullo, pola que se modifica o
Decreto lexislativo 2/2015, de 12 de febreiro, polo que se aproba o texto refundido das
disposicidns legais da Comunidade Autdnoma de Galicia en materia de igualdade,
para garantir a igualdade real entre mulleres e homes no ambito universitario e da
investigacion, toda recollida de datos relativa ao convenio deberad incluir variables que
posibiliten o cofilecemento da diferente situacidon e os resultados reflectiranse por
separado en funcién do sexo. Esta cldusula sera aplicable para o caso de que se

realicen estatisticas e/ou estudos en desenvolvemento das actividades do convenio.

Décimo sétima. Proteccion de datos de caracter persoal e garantia dos dereitos

dixitais

As partes asinantes comprométense a cumprir en todo momento as disposicions
contidas na normativa basica estatal e autonémica que xustifica a lexitimidade do

tratamento dos datos persoais e dos dereitos dixitais.

Na aplicacion deste convenio, respectaranse as esixencias establecidas no
Regulamento UE 679/2016 xeral de proteccién de datos e na Lei orgdnica 3/2018, do 5
de decembro, de proteccidon de datos persoais e garantia dos dereitos dixitais (BOE
06/12/2018), e adoptara as medidas que resulten necesarias para cumprir as suas
previsions e, en particular, para garantir a seguridade e a integridade dos datos
persoais e dos dereitos dixitais e a sUa proteccion fronte a alteraciéns, perdas,

tratamentos ou accesos non autorizados.

Serdn de aplicacion todos os dereitos e obrigas derivados da normativa aplicable en

materia de proteccion de datos e garantia dos dereitos dixitais.
Décimo oitava. Administracion dixital

As partes asinantes deste convenio respectaran as esixencias que establece a Lei
4/2019, do 17 de xullo, de administracion dixital de Galicia (DOG do 26/07/2019), que
sera aplicable ao sector publico autonémico, integrado, de acordo co artigo 3 da Lei
16/2010, do 17 de decembro, de organizacién e funcionamento da Administracién xeral
do sector publico autondmico de Galicia, pola Administracién xeral e polas entidades
instrumentais. Tamén serd aplicable & cidadania, que ten a obriga de utilizar os
servizos publicos dixitais que se pofian a sua disposicién de xeito adecuado, co
respecto das normas de uso, xerais ou especificas, que se establezan para cada un dos
servizos e, en particular, os cidadans e as cidadas deberan utilizar os sistemas de
identificacion e de sinatura electrénicos dos que sexan lexitimos titulares, usar a
informacién dispoiiible conforme a politica de privacidade publicada e respectar a
normativa en materia de proteccion de datos de caracter persoal [artigos 2a)e b) e 7

apartados 1e 2, respectivamente, da citada lei].

Décimo novena. Normativa aplicable e xurisdicion

Este convenio ten caracter administrativo e os seus efectos rexeranse polo
establecido nas suas estipulacidns. Por outra banda, aterase ao disposto nos artigos

47 e sequintes da Lei 40/2015, do 1 de outubro, do réxime xuridico do sector publico.

O réxime xuridico aplicable a este convenio sera o das seguintes normas: Lei
9/2007, do 13 de xufio, de subvencions de Galicia; Decreto 11/2009, do 8 de xaneiro,
polo que se aproba o regulamento da citada lei, e Lei de orzamentos xerais da

Comunidade Auténoma de Galicia para o ano 2024.

Asi mesmo, este convenio estara suxeito aos artigos basicos da Lei 38/2003, do 17
de novembro, xeral de subvencidns, e do Real decreto 887/2006, polo que se aproba

o regulamento da devandita lei.

A xurisdicion contencioso-administrativa serd a competente para dirimir as cuestiéns

que poidan xurdir da aplicacién deste convenio.

Ao estaren as duas partes conformes co pactado, asinan telematicamente este

convenio.

